
Wata rana Baba yana zaune
gaban kofar gidansa.

Wani maciji yana barci a
karkashin kofar gidan da yake
Zaune.



Baba ya ga macijin.

Kuma macijin ya ga Baba.

Macijin shi ma sai ya hau
kofar gidan da Baba yake
Zaune.

Sai Baba ya hau kan tebur.

Shi ma macijin ya hau kan
teburin.



Baba sai ya sauko daga kan
teburin.

Shi ma macijin sai ya sauko
tare da Baba.



Baba ya tashi ya bar bakin
kofar.

Macijin shi ma ya bar bakin
kofar.



Baba ya hau bayan motarsa.

Sai macijin ya hau motar shi
ma.



Baba sai ya sauko daga motar.

Shi ma macijin sai ya sauko
daga motar.



Baba ya hau kan wata bishiya.

Macijin shi ma ya hau bishiyar
tare da Baba.



Baba sai ya yi tsalle daga
saman bishiya zuwa Kkasa.

Macijin shi ma sai ya yi tsalle
Zuwa Kasa.



Baba ya shiga cikin gida.

Macijin ya bi Baba zuwa cikin
gida.



Baba ya dauko gatarinsa ...



.. sal Maciji ya gudu da sauri!



Tambayoyi

1. Me Baba ya yi da ya ga macijin?

2. Me macijin ya yi?

3. Ta yaya Baba ya warware wannan matsalar
da ya samu?



Bayani Ga lyaye:

Sau da yawa bincike ya nuna cewa koyon karatu a harshen da yara suka saba, watau
harshensu, na garinsu, ko na al'ummarsu, yana taimako sosai wajen kara masu saurin koyo
da kaifin fahimta. Mafi yawan yara da suka fara karatu da harshensu suna fin sa’o’insu da
ba su fara da harshensu ba a karatun wani harshe. Misalj, idan yara masu jin hausa sun fara
karatu da hausa, karatun hausa zai taimaka sosai wajen koyon karatun turanci. Haka kuma
yara za su fi fahimtar kalmomi da ma’anarsu na sabon harshe idan sun sami matashiya a
nasu harshen. Matakin da ya fi dacewa ku dauka na inganta karatun yaranku shi ne ku
kwadaita masu karatu kullum a harshensu kafin su fara koyon turanci, kuma su ci gaba da
karatu.

